
XALQ PEDAGOGIKASIDA 
ERTAKLARNING TARBIYAVIY 

VA MA’NAVIY-MA’RIFIY 
AHAMIYATI: MA’NAVIY 

BEGONALASHUVGA QARSHI 
TARBIYAVIY OMIL SIFATIDA

To‘xtasinova Farida Davlatali qizi
“University of business and science” oliy ta’lim muassasi

Maktabgacha-boshlang‘ich ta’lim va sport faoliyati kafedrasi
stajor-o‘qituvchisi

Annotatsiya: Mazkur maqolada xalq pedagogikasining ajralmas qismi bo‘lgan xalq ertaklarining yosh avlodni intellek-
tual, axloqiy, ma’naviy va estetik barkamollikka yetaklashdagi o‘rni keng yoritiladi. Globallashuv, raqamli madaniyat va 
informatsion shovqin sharoitida kuchayib borayotgan ma’naviy begonalashuv jarayoni tahlil qilinib, ertaklarning ushbu 
holatga qarshi turuvchi kuchli ijtimoiy-pedagogik omil sifatidagi vazifasi ilmiy asosda ochib beriladi. Tadqiqot analitik, 
tarixiy, sotsiopedagogik, psixologik va taqqoslov metodlariga tayangan holda olib borilgan bo‘lib, ertaklarning zamonaviy 
ta’lim jarayonidagi o‘rni va ahamiyati amaliy jihatdan ham tadqiq etiladi.

Kalit so‘zlar: xalq pedagogikasi, ertak, tarbiya, milliy qadriyatlarga sodiqlik, ma’naviy begonalashuv, ma’naviy immunitet, 
og‘zaki ijod, xalq merosi.
Abstract: This article explores the role of folk tales–an integral component of traditional pedagogy–in fostering the intel-
lectual, moral, spiritual, and aesthetic development of the younger generation. The issue of spiritual alienation, which 
intensifies under the influence of globalization, digital culture, and information overload, is analyzed, and the function of 
folk tales as an effective socio-pedagogical mechanism for counteracting these challenges is scientifically substantiated. 
The study employs analytical, historical, socio-pedagogical, psychological, and comparative methods, and also examines 
the practical significance of folk tales within contemporary educational settings.

Key words: folk pedagogy, folk tales, upbringing, national values, spiritual alienation, spiritual immunity, oral tradition, 
cultural heritage.
Аннотация: В данной статье подробно раскрывается роль народных сказок как неотъемлемой части народной 
педагогики в формировании интеллектуального, нравственного, духовного и эстетического развития подрастаю-
щего поколения. Анализируется феномен духовного отчуждения, усиливающийся в условиях глобализации, циф-
ровой культуры и информационного шума, и научно обосновывается значение сказок как эффективного социаль-
но-педагогического механизма противодействия данным процессам. Исследование опирается на аналитические, 
исторические, социопедагогические, психологические и сравнительные методы, а также рассматривает практиче-
ское значение сказок в современном образовательном процессе.

Ключевые слова: народная педагогика, сказка, воспитание, национальные ценности, духовное отчуждение, 
духовный иммунитет, устное народное творчество, культурное наследие.

KIRISH
Xalq pedagogikasi – bu xalqning asrlar davomida sinovdan o‘tgan tarbiyaviy tajribasi, axloqiy-ruhiy merosi, 

ma’naviy qadriyatlari mujassam bo‘lgan ulkan tarbiya maktabidir. Uning eng boy va samarali manbalaridan biri 
– xalq ertaklaridir. Ertaklar faqatgina badiiy-bayon san’ati emas, balki xalqning tarbiya, hayot falsafasi, ezgulik 
haqidagi qarashlari jamlangan ma’naviy kod sifatida qaraladi.

O‘zbek xalq ertaklarida halollik, mardlik, adolat, mehnatsevarlik, insonparvarlik, vatanparvarlik, sabr-toqat 
kabi universal fazilatlar obrazlar orqali bolaga singdiriladi. Xalq ertaklarining tarbiyaviy kuchi shundaki, ular 
mantiqiy-nazariy qoidalar shaklida emas, balki obrazlar, timsollar, syujetlar orqali ta’sir qiladi. Shuning uchun 
ular bolalar ongiga eng tabiiy, eng qulay va ta’sirchan tarbiya vositasi bo‘lib xizmat qiladi.

Bugungi globallashuv, ommaviy madaniyatning kuchayishi, texnologik axborot oqimining cheksizligi 
yoshlar ongida qadriyatlardan uzilish va begonalashuv jarayonini kuchaytirmoqda. Shu sharoitda xalq ertaklari 
milliy o‘zlikni tiklovchi, ma’naviy immunitetni mustahkamlovchi eng ishonchli vositalardan biridir.

MAVZUGA OID ADABIYOTLAR SHARHI
Xalq pedagogikasining mazmunini yoritgan Jo‘rayev xalq ertaklarini milliy tarbiya tizimining asosiy bo‘g‘ini 

sifatida talqin qilib, ularda xalqning axloqiy-ruhiy tajribasi mujassamligini ta’kidlaydi. Uning fikricha, ertaklar 
yosh avlodning ma’naviy tafakkurini shakllantirishda tabiiy va ta’sirchan vosita bo‘lib, ular orqali bolalar ezgulik, 
halollik, adolat va mehnatsevarlik kabi qadriyatlarga yo‘naltiriladi. Bu yondashuv xalq ertaklarining tarbiyaviy 
mohiyatini ilmiy asoslashda muhim metodologik tayanch bo‘lib xizmat qiladi.

Karimova xalq og‘zaki ijodi va ma’naviy tarbiya o‘rtasidagi uzviy bog‘liqlikni ochib berar ekan, ertaklarning 
ma’naviy immunitetni shakllantirishdagi roliga alohida urg‘u beradi. Unga ko‘ra, ertaklar yoshlarning ruhiy 
olamiga bevosita ta’sir qilib, ularni milliy o‘zlikka, qadriyatlarga hurmat ruhida tarbiyalaydi. Xususan, ertaklarda 
uchraydigan obrazlar, ramzlar va timsollar bola ongida ma’naviy tayanchlar tizimini shakllantiradi.

Mahmudov xalq og‘zaki ijodi va ta’lim integratsiyasi bo‘yicha olib borgan tadqiqotlarida ertaklarning 
zamonaviy ta’lim jarayonida didaktik ahamiyatini yoritadi. U ertaklarning ta’limda qo‘llanishi bolalarning ijodiy 
fikrlashi, obrazli tafakkuri va nutqiy rivojiga ijobiy ta’sir ko‘rsatishini ilmiy dalillar bilan asoslaydi. Shuningdek, 
ertaklarning maktabgacha va boshlang‘ich ta’lim bosqichlarida ma’naviy tarbiya vositasi sifatida yuqori sama-
radorlikka ega ekanini ko‘rsatadi.

Ma’naviy begonalashuv muammosini o‘rgangan To‘xtayeva hamda ijtimoiy-psixologik yondashuvni ilgari 
surgan Fromm fikrlari ertaklarning ma’naviy himoya mexanizmidagi o‘rnini belgilashga yordam beradi. To‘xta-
yeva globallashuv sharoitida yoshlar ongida qadriyatlar yemirilishi jarayonini yoritgan bo‘lsa, Fromm bego-
nalashuvning insonning mohiyatidan uzilish sifatidagi talqinini beradi. Bu qarashlar ertaklarning aynan ma’naviy 
begonalashuvga qarshi turuvchi vosita sifatidagi ilmiy asosini mustahkamlaydi. Shuningdek, Vygotskiy bola 
rivojlanishida ertaklarning “yaqin rivojlanish zonasi”ni kengaytiruvchi kuch ekanini ta’kidlab, ularning psi
xologik-pedagogik ahamiyatini ilmiy jihatdan asoslab beradi.

TADQIQOT METODOLOGIYASI
Mazkur tadqiqotda xalq ertaklarining tarbiyaviy va ma’naviy-ma’rifiy ahamiyatini aniqlash maqsadida bir 

nechta ilmiy yondashuvlardan foydalanildi.

•	 Birinchidan, analitik tahlil usuli orqali ertaklarning axloqiy, ma’naviy va ijtimoiy mazmuni chuqur o‘rganildi. 
Ushbu tahlil ertaklarda aks etgan qadriyatlar tizimi va ularning tarbiyaviy ta’sirini ochib berishga xizmat 
qildi.

•	 Ikkinchidan, taqqoslash metodi yordamida o‘zbek xalq ertaklarida mujassam qadriyatlar zamonaviy yoshlar 
ongidagi axloqiy qarashlar bilan solishtirildi. Bu orqali xalq ertaklarining bugungi yoshlar dunyoqarashi 
bilan qanday uyg‘unlashishi yoki farqlanishi aniqlashtirildi.

•	 Uchinchidan, tarixiy yondashuv asosida ertaklarning shakllanish jarayoni, ularning xalq tarbiyaviy tizimi-
dagi o‘rni hamda tarixiy davrlar mobaynida o‘zgarish dinamikasi tahlil qilindi.

•	 To‘rtinchidan, sotsiopedagogik kuzatish metodi qo‘llanilib, ertaklarning zamonaviy ta’lim jarayonidagi – 
ayniqsa, maktabgacha va boshlang‘ich ta’limdagi – o‘rni va samaradorligi o‘rganildi.

•	 Beshinchidan, psixologik yondashuv asosida ertaklarning bolalar tafakkuri, hissiy rivojlanishi va ijtimoiy 
xulq-atvoriga ta’siri tahlil qilindi.

Tadqiqotning nazariy asoslarini o‘zbek xalq ertaklari to‘plamlari (“O‘zbek xalq ertaklari”, 2000–y.; “Afso
nalar va ertaklar”, 2012–y.), xalq pedagogikasi bo‘yicha ilmiy manbalar, shuningdek, ma’naviy begonalashuv 
masalasini yorituvchi falsafiy asarlar tashkil etadi. Ushbu manbalar asosida ertaklarning tarbiyaviy va ma’naviy 
jihatlarini chuqur tahlil qilish imkoniyati yaratildi.

Tadqiqotning nazariy manbalarini quyidagilar tashkil etdi:

•	 “O‘zbek xalq ertaklari” to‘plamlari (2000–y., 2012–y.);

•	 xalq pedagogikasi haqidagi monografiya va ilmiy qo‘llanmalar (Jo‘rayev, Karimova, Mahmudov);

•	 ma’naviy begonalashuv konsepsiyalarini yorituvchi falsafiy manbalar (To‘xtayeva, Fromm);

•	 bolalar psixologiyasi va pedagogik psixologiya bo‘yicha ilmiy adabiyotlar (Vygotskiy).

Bu manbalar asosida ertaklarning estetik, ma’naviy, psixologik va tarbiyaviy jihatlari tizimli ravishda tahlil 
qilindi.

TAHLIL VA NATIJALAR
Tadqiqot natijalari shuni ko‘rsatadiki, xalq ertaklari ma’naviy begonalashuvga qarshi kuchli ijtimoiy-

pedagogik omil sifatida xizmat qiladi. Ular nafaqat milliy qadriyatlarni saqlab qoladi, balki yosh avlod ongida 
ularni qayta tiklaydi ham. Ertaklar orqali xalq o‘zining tili, urf-odatlari va ezgulik g‘oyalarini avloddan-avlodga 
yetkazadi.

•	 Birinchidan, ertaklar jamiyatda milliy o‘zlikni anglash jarayonini kuchaytiradi. Ular yoshlarni o‘z xalqining 
madaniy ildizlari, qadriyatlari va tarixiy xotirasi bilan bog‘laydi. Masalan, “Alpomish” va “Go‘ro‘g‘li” kabi 
dostoniy ertaklar vatanparvarlik, jasorat va erksevarlik g‘oyalarini singdiradi.

•	 Ikkinchidan, ertaklar axloqiy-ma’naviy tarbiya vositasi sifatida halollik, sabr-toqat, mehnatsevarlik va adolat 
kabi fazilatlarni mustahkamlaydi. “Zumrad va Qimmat”, “Boy va gado”, “Qovunxo‘r” kabi ertaklarda mehnat-
sevarlik va odillikning inson hayotidagi o‘rni yorqin ifoda etilgan.

•	 Uchinchidan, ertaklar yoshlarni ma’naviy begonalashuvdan himoya qilish mexanizmini yaratadi. Ular 
bolalarni xalqning ma’naviy ildizlari bilan bog‘laydi, milliy til, madaniyat va an’analarga hurmat ruhida tarbi-
yalaydi. Shu orqali ertaklar shaxsda ichki ma’naviy tayanch – “milliy immunitet”ni shakllantiradi.

Umuman olganda, xalq ertaklari nafaqat badiiy asar, balki ijtimoiy tarbiya vositasi sifatida ham katta ahami-
yatga ega bo‘lib, yosh avlodni ezgulik, mehnatsevarlik, halollik va sadoqat ruhida voyaga yetkazadi.

Ma’naviy begonalashuv bugungi davrning eng dolzarb muammolaridan biridir. Zamonaviy jamiyatda 
ma’naviy begonalashuv jarayoni tobora kuchayib, natijada insoniy qadriyatlarning yemirilishi, yoshlarning 
ota-onaga, oilaga, jamiyatga befarqlashuvi, milliy qadriyatlardan uzilishi, chet madaniyatiga taqlid kuchayishi, 
shaxsning ichki bo‘shlig‘i ortishi, individualizmning kuchayishi va ijtimoiy befarqlik holatlarining ortib borishi 
kuzatilmoqda. Bugungi yoshlar ko‘pincha ommaviy madaniyat, iste’molchilik g‘oyalari hamda ijtimoiy tarmoq
larda shakllanayotgan sun’iy ideal obrazlar ta’sirida qolmoqda. Shu sababli ular o‘z milliy ildizlari, qadriyatlari 
va xalqona dunyoqarashdan uzoqlashish xavfiga duch kelmoqdalar. E. Frommning fikriga ko‘ra, begonalashuv 
insonning o‘z mohiyatidan, jamiyatdan, ma’naviy ildizlardan uzilishi natijasida paydo bo‘ladi. Shu manoda 
ertaklar ana shu uzviylikni tiklovchi eng qudratli vositadir.

Ertaklarning kuchi shundaki, ular bolalar ongiga oson singadi, chunki ertak tili ramziy, obrazli va qiziqarli 
shaklda ifodalanadi. Psixologik nuqtayi nazardan, ertaklar bolaning hissiy-intellektual rivojlanishiga, ijtimoiy 
moslashuviga va ijobiy fazilatlarning shakllanishiga bevosita ta’sir ko‘rsatadi.

Masalan, mashhur rus psixologi L. Vygotskiy ertaklarni bolaning “yaqin rivojlanish zonasi”ni kengayti
ruvchi vosita sifatida ta’riflagan. Xalq pedagogikasida esa ertaklar “og‘zaki ta’lim maktabi” sifatida qaralib, 
bolani nutqiy, hissiy va ma’naviy jihatdan shakllantirishda muhim o‘rin tutadi.

Hozirgi ta’lim jarayonida xalq ertaklaridan foydalanish yoshlarning milliy o‘zligini anglashini chuqurlashti-
radi, ularni axloqiy qadriyatlarga hurmat bilan qarashga o‘rgatadi. Shu bois ertaklarni ta’lim dasturlariga chuqur 
integratsiya qilish, ayniqsa maktabgacha va boshlang‘ich ta’lim bosqichlarida ularni didaktik vosita sifatida 
qo‘llash muhimdir.

Ertaklar xalq tafakkurining mahsuli sifatida ma’naviy begonalashuv jarayoniga qarshi tabiiy himoya vosita-
sini yaratadi. Ular orqali xalq o‘zining axloqiy ideallarini, qadriyatlarini, ramzlarini va ruhiy tajribasini avlodlarga 
yetkazadi.

Masalan, “Boy va gado” ertagidagi adolat g‘oyasi, “Zumrad va Qimmat”dagi halollik timsoli, “Bo‘ribosar”dagi 
jasorat – bularning barchasi inson ongida ma’naviy tayanchlarni shakllantiradi. Shu tarzda ertaklar yoshlarni 
begonalashuv jarayonidan himoya qilib, ularni o‘z milliy ildizlari va madaniy asoslariga qaytaradi.

Pedagogik nuqtayi nazardan, ertaklar maktab hamda maktabgacha ta’lim tizimida ma’naviy immunitetni 
shakllantiruvchi asosiy vositalardan biridir. Bolalarning erta yoshidan boshlab xalq ertaklari bilan tanishishi, 
ularni tahlil qilish va obrazlar orqali milliy qadriyatlarga anglash – ma’naviy begonalashuv ildizlarini bartaraf 
etishda samarali yo‘ldir. Raqamli avlod ertaklarni faqat qadimiy matn sifatida emas, balki psixologik-pedagogik 
dastur sifatida qabul qilishi ayniqsa muhimdir. Ta’lim tizimida ertaklar asosida rolli o‘yinlar, dramatizatsiya, multi-
mediya ertaklari, tarbiyaviy treninglar kabi faol metodlardan foydalanish ma’naviy immunitetni kuchaytirishga 
yordam beradi.

XULOSA VA TAKLIFLAR
Xalq ertaklari – bu xalqning ko‘p asrlik hayotiy tajribasi, dunyoqarashi va ma’naviy xotirasining ifodasidir. 

Ular yosh avlodni ezgulik, adolat, mehnatsevarlik, sadoqat va insonparvarlik ruhida tarbiyalashda beqiyos 
ahamiyatga ega. Eng muhimi, ertaklar bugungi globallashuv sharoitida kuchayib borayotgan ma’naviy bego-
nalashuvga qarshi axloqiy-ma’naviy himoya vositasi sifatida namoyon bo‘ladi.

Ertaklar xalq pedagogikasining eng samarali vositalaridan biri sifatida o‘zida tarbiyaviy, ma’naviy va estetik 
imkoniyatlarning uyg‘unligini mujassam etadi. Ular:

•	 yosh avlodni axloqiy yetuklikka yetaklaydi;

•	 milliy qadriyatlar va o‘zlikni saqlashga xizmat qiladi;

•	 ijodiy fikrlashni, tafakkur va tasavvurni rivojlantiradi;

•	 insoniy fazilatlarni – halollik, adolat, mehnatsevarlik va vatanparvarlikni mustahkamlaydi.

Shu bois xalq ertaklari nafaqat o‘tmish merosi, balki zamonaviy tarbiyaviy amaliyotning ajralmas qismi sifa-
tida qaralishi lozim. Ularni ta’lim tizimiga chuqur integratsiya qilish, zamonaviy metodika bilan uyg‘unlashtirish 
orqali yoshlarning ma’naviy immunitetini kuchaytirish, ularni milliy o‘zligiga qaytarish mumkin.

Xalq ertaklarini o‘rganish va amaliy tarbiyaviy jarayonlarda qo‘llash – bu nafaqat yoshlarning axloqiy 
kamolotiga, balki jamiyatda sog‘lom ma’naviy muhitni shakllantirishga ham xizmat qiladi. Shu sababli ertaklarni 
ma’naviy begonalashuvga qarshi ijtimoiy-tarbiyaviy omil sifatida o‘rganish va amaliyotga joriy etish bugungi 
kunda dolzarb ilmiy yo‘nalishlardan biri hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

565

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, dekabr, 12-son

2025. №12

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


